
Гаврил Луҫ пурнӑҫӗпе пултарулӑхӗ 

 

Гаврил Спиридонович Лосев – Чӑваш 

Республикинчи писательсен союзӗн члене, Йӗпреҫ 

районӗнчи Ҫемен Элкер ячӗллӗ журналистсен 

премийӗн лауреаче тата Чӑвашсен обществӑпа 

культура центрӗ ҫирӗплетнӗ Алексей Талвир 

ячӗллӗ преми лауреаче, район хаҫачӗн 

обществӑлла корреспонденче. 

Гаврил Луҫ 1935 ҫ. апрелӗн 2-мӗшӗнче, 

Йӗпреҫ районӗнчи Хумри Ишек ялӗнче вӑтам 

хресчен кил-йышӗнче ҫуралнӑ. Хумри Ишек – ҫав 

тери илемлӗ, икӗ урамлӑ ял. Поэт ҫапларах ҫырать 

хӑй ҫуралса ӳснӗ ялӗ пирки:  

Савап сире, уй-хир, 

вӑрман-ҫаран, 

Эсир пирӗ вӑй-хал парса 

ӳстернӗ. 

Илемлӗ Хум…Хӗвел 

хӗртсе пӑхсан, 

Юлташсемпе ӗҫрен 

килсен, ялан 

Эпир унта шыва кӗрсе 

чӳхеннӗ. 

...Ҫуралнӑ ялӑм манн 

ҫӑтмах пекех, 

Ӑҫта пулсан та эс ӑна 

манаймӑн. 

«Сенкер экран» ҫунать 

кашни килтех 

Ҫак сӑнсене епле чунтан 

эс савман! 

Гаврил Луҫ ачалӑхӗ ҫити-ҫитми, йывӑр 

пурнӑҫра иртнӗ. Ашшӗ - Спиридон Иванович  1937 

ҫ. колхоза кӗмест, совет влаҫӗн юхӑмне хирӗҫлет 

тесе, ним айӑпсӑрах, виҫӗ ҫын элекӗпе 

репрессиленӗ. Вара вӑл Сталин саманин 

тыткӑнӗнчен каялла таврӑнайман. Кил хуҫин, ҫемье 

тӑрантӑраканӑн ҫакӑн пек йывар шӑпа пулса 

тухнишӗн амӑшне, Степанида Никитичнӑна 

(Спалюк), йывӑр хуйхӑ ҫапса ӳкерет. Вара тӑватӑ 

уйӑх чирлесе выртнӑ хыҫҫӑн, 1941 ҫ август 

уйӑхенче, пурнӑҫран уйрӑлса каять. Пилӗк ача хӑр 

тӑлӑха тӑрса юлаҫе, тӑлӑх-турат нушине 

тӑраничченех астивеҫҫӗ вӗсем. Пурнӑҫа чунтан 



 6 

юратни, ачасен тӑванлӑх туйӑмӗ ҫирӗппи хӑрушӑ 

выҫлӑхпа мен пур йывӑрлахӑ чӑтса ирттерме май 

парать. Ҫапла вара выҫлӑх та, пурнӑҫ кукар-макӑрӗ 

те, ҫын элекӗ те ҫапса хуҫман Луҫсене. Пӗчӗккен 

вӗсем ура ҫине тӑнӑ, тӗнче тӑрӑх саланнӑ. Хӑрушӑ 

вӑрҫӑ ҫулӑмӗ сӳнсен, ҫӗр-шывра лару-тӑру 

лайӑхланма, малалла аталанма тытӑнать. 

Г. Луҫ 1943 ҫ. перремӗш класа ялти шкула 

ҫӳреме пуҫлать. Ҫӗнӗ Выҫли шкулӗнче ҫичӗ класс 

пӗтерет. Тем пек малалла вӗренес килне унӑн, 

анчах нуши поэт умӗнчех чупса пынӑ: 

…Тӳсет иккен этем чӗри, мӑнтарӑн, 

Сывлӑх пулсан, ҫитсессӗн ҫимелли. 

…Ҫапла. Тапать этем чӗри васкавлӑн, 

Пурнастӑн вӑл. Мехел ҫитсен пурнать. 

Ӗне пулсассӑн сӗт ҫиме пулатчӗ, 

Ҫук, усрайман ӗне хӑр-тӑлӑхсем. 

Ик аппӑшӗ ҫӗр-шыв ӗсне каятчӗҫ, 

Килте вара ялан кӗҫӗннисем… 

Ҫапах та пуҫне усман ҫамрӑк. Уншӑн вӗренӳ 

ҫӑл куҫӗ – алла лекекен мӗн пур кӗнеке пулса тӑнӑ. 

1954 ҫулта. ялта библиотека ӗҫлеме пуҫланать.. 

Кӑшт пушӑ вахӑт пулсанах вӑл кӗнеке тӗнчине 

ӑнтӑлать, чӑваш литературипе ҫывӑх паллашать, 

ӑна чунтан юратса пӑрахать.Ҫеҫпӗл Мишшин 

«Хурҫӑ шанчӑк» тата Ухсай Яккӑвен «Сӑвӑсемпе 

поэмӑсем» кӗнекисене вуласа тухнӑ хыҫҫӑн чӗрине 

поэзии кӑварӗ хыпса илет. Ҫав кӑвар паянхи 

кунччен те пӗрре те сӳнмен. 

Хӑйӗн вӗренмелле тесе ҫырнӑ малтанхи сӑввисене 

шкула ҫӳренӗ ҫулсенчех кӗвӗленӗ.  

1956 ҫ. Гаврил Луҫӑн пӗрремӗш сӑвви районта 

тухса тӑракан «Коммунизм ҫӗнтерӗвӗшӗн» 

(«Ҫӗнтерӳшен») хаҫатра кун ҫути курнӑ.  

Чӑваш халӑх поэчӗ Петӗр Хусанкай ҫамрӑк 

ҫыравҫӑн сӑввисене пысӑка хурса хакланӑ. Аcлӑ 

поэтпа, Ҫемен Элкерпе – ҫыру ҫӳретни те паллӑ. 

Аслӑ ентешӗн сӗнӗвесем Луҫа поэзии ҫулне 

такӑрлатма пулӑшаҫҫӗ. Текех вӑл поэзии 

урхамахне алӑран вӗҫертмен. Хуть ӑҫта ӗҫлесен те 

республикӑри хаҫат-журналистсемпе ҫыхӑну 

тытсах тӑнӑ. Сӑвӑҫ ҫырса кӑтартнӑ чӑваш тенчи 

манӑслӑ, илемлӗ, мал ӗмӗтлӗ. Унӑн пӗр пӗчӗк 

кӗтессинче чун-чӗрепе пуян, ентешлӗхпе тӑванлӑх 

туйӑмӗпе вӑйлӑ, несӗлсен тымарне хӑртма паман 

сӑпайлӑ, ӗҫчен ҫер ҫынни пурӑнать: 

Хӑватлӑ, аслӑ халӑх ҫитӗнтерчӗ 

Ҫӳнат сарса вӗҫме хӗр-ывӑлсем 

Хӑйсем патне чӗнсе-шим куҫ хӗсеҫҫӗ 

Паттӑрсене ҫап-ҫутӑ ҫӑлтӑрсем 

Гаврил Луҫан ҫӗнӗрен те ҫӗнӗ сӑвӑсем хаҫатсенче 

пичетленеҫҫӗ. 

1958 ҫ. Гаврил Луҫа ялти клуб заведующине 

ҫирӗплетеҫҫӗ. Тӳрех, пуҫӗпех культура ӗҫне 

пуҫанать. Ялти клуб заведующинче вун пилӗк ҫул 

ӗҫлет. Халӑха тӑван тавралӑх илемне курма, тӑван 

тавралӑх илемне курма, тӑван чӗлхене, культурӑна 

юратма хавхалантарса пынӑ.  

 Г. С. Лосев 9 кӗнеке хатӗрлесе  пичетлене : 

«Юратупа эп килтӗм тӗнчене» (1999), «Амӑшӗпе 

хӗрӗ» (2001), «Тӑван Тавралӑх» (2003), «Чупать-ха 

пурнӑҫ урхамахӗ…» (2005), «Чыспах вӗҫлесчӗ 

хамӑр ӗмӗре» (2014) сӑвӑ кӗнекисем, «Хум 

хӗрринче ҫуралнӑ юрату», «Юрату – тӗнче тытӑмӗ» 

(2010), «Кунӗ пур вет ҫут тӗнчен – пурӑнасчӗ 

ыранччен» (2013)прозалла хайлавӗсен пуххи 

(2008), «Сонетӑмсем – ҫунатӑмсем» (2008) 

сонетсен ярӑмӗ. Произведенисенче автор хӑйне 

савӑнтаракан, хурлантаракан е тарӑхтаракан 

ыйтусене хускатать: ыррине ырлать, япӑххинчен 

шӳтлесе тӑрӑхлать, киревсӗрлӗхпе чунсӑрлӑха 

сивлет, вӗсенчен асӑрханма сӗнет. Прозӑлла 

хайлавсен геройӗсем – таван ял ҫыннисем, пӗрле 

выляса-кулса ӳснӗ тантӑшсем, ҫав тӑрӑхри 

ватӑсемпе яш-кӗрӗм. Поэт хайлавӗсенче юрату 

теми – пысӑк вырӑнта. Чан таса юратӑва тивӗҫлӗ 

сӑнар сӑвасенче – яланах тӳрӗ чуплӑ та тирпейлӗ, 

ӗҫ енчен алли-ури ҫӑмӑл тата кӑмӑл – сипет енчен 

ҫӳллӗ шайра тӑракан ял ҫынни. Унан кашни 

сӑввинче Тӑван ҫӗршыв шӑпишӗн пӑшӑрханни, 

чӑваш ҫынни ҫак пурнӑҫра мӗнле вырӑн йышӑнни, 

чӑвашӑн чунне  хӑйӗн витӗр кӑларса хаклани тӗкӗр 

ҫинчи пекех яр-уҫҫӑн курӑнса тӑрать. 

Гаврил Лус ҫырса кӑтартнӑ чӑваш тӗнчи мӑнаҫлӑ, 

илемлӗ, мал ӗмӗтле. Унӑн пӗр пӗчӗк кӗтессинче 

чун-чӗрепе пуян, ентешлӗхпе тӑванлӑх 

туйӑмӗсемпе вӑйлӑ, несӗлсен тымарне хӑртма 

паман сӑпайлӑ, ӗҫчен ҫӗр ҫынни пурӑнать. Пӗтӗм 

йывӑҫ-курӑка, чӗр чуна, кашни ҫынна хавас кунти 

чӑваш. Ячӗшӗн мар ҫынпа ҫын пек пулма пӗлет 

вӑл. Инкек-синкек килсе тухсан та, хуйхӑ-суйхӑ 

пырса ҫулӑхсан та, шансах тӑр: эс кунта пӗччен 

мар, санпа пӗрлеял халӑхӗ, сан инкекӳ – ял ҫыннин 

инкекӗ , санӑн савӑнӑҫу – ял-йыш савӑнӑҫӗ. 

 

 

 

Гаврил Луҫ хайлавӗсем 

Кӗнекесем 

 

Луҫ, Г. С.   

Юратупа эп килтӗм тӗнчене 

: [cӑвӑсем] / Гаврил Лосев. – 

Шупашкар, 1999. 

 

Ку кӗнекене «Портсигар 

ӑшӗнчи ҫыру» поэма кӗнӗ. Поэт 

хайлаври шухӑша чӑн пурнӑҫран  илнӗ. Автор 

хӑйӗн геройӗсен чун-чӗрине, кӑмӑл туйӑмне уҫса 

парас тӗллев лартнӑ, вӗсен хӑтланӑвне психологи 

тӗлӗшӗнчен сӑллтавлама пултарнӑ. 

Луҫ, Г. С.  

 Амӑшӗпе хӗрӗ : [поэма] 

(Мать и дочь) / Гаврил Лосев. – 

Чебоксары, 2001. – 64 с. 

 

Икӗ пайран тӑракан поэма. 

Хайлава пурнӑҫра пулнӑ 

тӗслӗхе тӗпе хурса тата Тӑван ҫӗр-шывӑн Аслӑ 

вӑрҫине хутшӑннӑ хӗрсемпе хӗрарӑмсене 

халалласа ҫырнӑ.  

 

 

Луҫ, Г. С. 

 Тӑван тавралӑх : 

[поэмӑсем, сӑвӑсем, 

сонечӗсем] / Гаврил Луҫ. – 

Шупашкар, 2003. - 56 с. 

 

 

  Кӗнекене автор юратнӑ 

мӑшӑрне Лидия Ивановна Лосевана халалланӑ. 

Луҫ, Г. С. 

Чупать-ха пурнӑҫ 

урхамахӗ… / Г. С. Лосев. – 

Шупашкар, 2005. 

 

 

 

 Кӗнеке авторӑн пурнӑҫ философине, 

кунҫулне тата ӗҫне-хӗлне уҫса парать. 

 

 

Луҫ,Г. С. 

Сонетӑмсем – ҫунатӑмсем / 

Г. С. Лосев. – Шупашкар, 2008. – 64 

с. 

 

 

 

«Сонетӑмсем – ҫунатӑмсем» кӗнекере 

Гаврил Спиридонович Лосев Гаврил Луҫ поэтӑн 

иртнӗ ӗмӗрӗн 50-90-мӗш ҫулӗсенче тата юлашки 

вӑхӑтра хайланӑ сонечӗсем пичетленӗ. 

   Луҫ, Г. С 

 Хум хӗрринче ҫуралнӑ юрату 

: калавсем, очерксем, аса илӳсем / 

Гаврил Луҫ. - Шупашкар : Ҫӗнӗ 

Вӑхӑт, 2008. - 98 с. 

 

Сборникри калавсемпе 

очерксенче тӗл пулакан тӗп геройсем – пӗтӗмпех 

пурнӑҫран илнӗ сӑнарсем. Автор вӗсене юратса та 

чунтан хисеплесе калӑплать, чунне уҫса калаҫать, 

ыррипе мухтанать, усаллине сивлет. 

 

  Луҫ, Гаврил.  

Юрату - тӗнче тытӑмӗ : 

сонетсем, сӑвӑсем, калавсем, 

очерксем / Гаврил Луҫ. - Шупашкар 

: Ҫӗнӗ Вӑхӑт, 2010. - 95 с. 

Кӗнекене юрату ҫинчен 

хайлавӗсем, сонетсем, сӑвӑ-

саламсем, калав-очерксемпе аса илӳсем кун ҫути 

курнӑ. Кӗнекене вуласа тухсан, автор калашле, 

«ҫут тӗнчере нумай-нумай пурнас килет». 



 14 

 

 Луҫ, Гаврил. 

Кунӗ пур вӗт ҫут тенчен – 

пурӑнасчӗ ыранччен: сӑвӑсем, 

сонетсем, калавсем. – Шупашкар : 

ЧПГӐИ, 2013. – 96 с. 

 

 

Кӗнекере паянччен кун ҫути курман, 2011-2013 

ҫҫ. ҫырӑннӑ сӑвӑсем, сонетсемпе калавсем кӗнӗ. 

 

 

 Луҫ, Гаврил. 

Чыспах вӗҫлесчӗ хамӑр ӗмӗре : 

суланӑ сӑвӑсем / Гаврил Луҫ. – 

Шупашкар : ЧПГӐИ, 2014. – 136 с.  

